
Lääʹǩǩ 
puäʒʒhåiddamlääʹjj 44 da 45 §:n muttâz tuejjummšest 

Eeʹttiǩ-kååʹdd tuʹmmstõõǥǥ meâldlânji  
muuʹtet puäʒʒhåiddamlääʹjj (848/1990) 44 da 45 §, nåkkmen ǥo tõk liâ 44 § pieʹǩǩen lääʹjjest 

285/2013 da 45 § lääʹjjest 285/2013, puõʹttinalla: 
 

44 § 

Muʹttemooccmõš paalǥâskååʹdd tuʹmmstõõǥǥid 

Puäʒʒeeʹžžed tuʹmmstõʹǩǩe obbžuurrâst puäʒʒvuäʹmsteeʹjest lij vuõiggâdvuõtt sättad suu 
jiijjâs kuõskki äʹšš paalǥâskååʹdd halltõõzz ǩiõttʼtõõllâmnalla. Paalǥâskååʹdd halltõõzz 
ǩiõttʼtõõllmõõžž âlgg raukkâd koummlo peeiʹv määʹttest tõʹst, ǥo vueʹssneǩ lij vuäǯǯam teâđ 
puäʒʒeeʹžžed tuʹmmstõõǥǥâst. 

Paalǥâskååʹdd halltõõzz tuʹmmstõʹǩǩe obbžuurrâst puäʒʒvuäʹmsteeʹjest lij vuõiggâdvuõtt 
sättad tuʹmmstõk paalǥâskååʹdd såbbar ǩiõttʼtõõllâmnalla. Tän âlgg raukkâd ǩeerjlânji 
puäʒʒeeʹžžeeʹst koummlo peeiʹv määʹttest tõʹst, ǥo tuʹmmstõk lij uvddum teâttan 18 §:st 
miârktum paalǥâskååʹdd såbbrest. 

Paalǥâskååʹdd såbbar tuʹmmstõʹǩǩe puäʒʒvuäʹmsteei vuäǯǯ äännad muttâz 
vaaldšemvuõiggsest, jõs tuʹmmstõk neuʹrrad suu vuõiggâdvuõđâs leʹbe lij šõddâm vââǥǥlaž 
jiârǥâst leʹbe muđoi lij lääʹjjvuâsttsaž. Jeeʹres pieʹǩǩin muʹttemooccmõʹšše suåvldet, mõõn 
vuõiggâdvuõttjååttmõõžžâst vaaldšemaaʹššin uvddum lääʹjjest (808/2019) šiõtteet.  

Mii 2 momeeʹntest lij šiõttuum, ij kuõsk paalǥâskååʹdd halltõõzz tuʹmmstõõǥǥ, koin jeäl 
vuäǯǯamlååʹpp lij miõttum leʹbe ǩeäʹst ouddvuästtmõšvuõiggâdvuõtt lij kuõđđum ââʹnǩani. 
Puõccui vuäǯǯai vuäǯǯ äännad muttâz jeäl vuäǯǯamlååʹv jõskkmõõžž da 
ouddvuästtmõšvuõiggâdvuõđ âânnmõõžž kuõskkja paalǥâskååʹdd halltõõzz da paalǥâskååʹdd 
såbbar tuʹmmstõʹǩǩe tiʹnt-a ǥo 2 da 3 momeeʹntest šiõtteet. 
 
 

45 § 

Läittmõš Paalǥâskooʹddi õhttõõzz tuʹmmstõõǥǥâst 

Paalǥâskooʹddi õhttõõzz tuʹmmstõʹǩǩe vuäǯǯ tõt, ǩeän tuʹmmstõk kuâskk, äännad muttâz tõn 
vuâđald, što tuʹmmstõk ij leäkku šõddâm ääʹššmeâldlaž jiârǥâst leʹbe muđoi lij lääʹjj leʹbe 
õhttõõzz vuâkkõõzzi vuâsttsaž. Läittmõš tuejjeet Tâʹvv-Lääʹddjânnma vaaldšemvuõiggsa. 
Jeeʹres pieʹǩǩin muʹttemooccmõʹšše suåvldet, mõõn vuõiggâdvuõttjååttmõõžžâst 
vaaldšemaaʹššin uvddum lääʹjjest šiõtteet. 

